
Cyfarfod Aelodau

1. Croeso a Chyflwyniad gan Gadeirydd yr Urdd 

Croesawodd Mike B (MB) bawb i’r cyfarfod gan roi crynodeb o drefn y cyfarfod a chyflwyno Ben Meaking (BM), Llywydd yr Urdd.
2. Ymddiheuriadau
Dim.


2. a. Swyddogion Absennol
Ffion Eluned Owen – Swyddog yr Iaith Gymraeg
Dorothy Buettner – Swyddog Cyfle Cyfartal
Dywedodd BM na all Cyfarfodydd Cyffredinol barhau yn yr un modd gan nad yw’r presenoldeb isel yn galluogi i gynigion gael eu pleidleisio’n ddemocrataidd fel polisi.


3. Syniadau / Trafodaethau: 

Marchnata/Hygyrchedd

Un o’r prif broblemau a godwyd trwy gydol y cyfarfod oedd yr angen am well farchnata pan fydd Cyfarfod Cyffredinol ar y gorwel.

Rhoddwyd pwyslais mawr ar y diffyg cyfraniad gan fyfyrwyr a’u hymwybyddiaeth o’r Urdd fel sefydliad gwleidyddol. Mae’r diffyg ymwybyddiaeth a hygyrchedd i’r Urdd a’r Cyfarfodydd Cyffredinol yn fater pwysig y dylid edrych arno.


Un syniad oedd y dylai holl ddeunydd hyrwyddo gynnwys enghraifft o bolisi’r Urdd sydd wedi effeithio’n uniongyrchol ar y myfyrwyr – er enghraifft Carnage.
Mynegodd Tom Burmeister (TB) ei siom nad oedd y Panel Llety yn digwydd gan yr oedd yn gobeithio y byddai hyn wedi annog llawer o Fyfyrwyr y Flwyddyn 1af i ddod i’r cyfarfod.

Chwaraeon a Chymdeithasau
Q: Oni orchmynnwyd clybiau chwaraeon a chymdeithasau i fynychu Cyfarfodydd Cyffredinol (CC) y semester diwethaf?
A: Do, a bydd cynrychiolaeth o bob clwb a chymdeithas yn y CC cyntaf.


Trafodwyd pwysigrwydd presenoldeb y clybiau a’r cymdeithasau i sicrhau gwell gynrychiolaeth gan eu bod yn cynrychioli canran uchel o’r myfyrwyr. 


Canfasio
Awgrymwyd y syniad o’r Sabs a’r Swyddogion Gweithredol yn canfasio cyn CC. Hynny yw, dewis neuadd neu ddwy cyn CC ac nid yn unig annog myfyrwyr i ddod i’r cyfarfod ond hefyd holi eu barn.
Nosweithiau Amgen yn yr Undeb
Dylid cynnal Nosweithiau Amgen yn yr Urdd yn fwy rheolaidd. Mae Ctrl Alt yn enghraifft o noson o’r fath ond nid yw’n cael ei hysbysebu llawer. Canmolwyd NME fel digwyddiad da.

Crybwyllodd Tammy Hawkins (TH) y noson amgen y mae hi’n ei chynnal o fewn yr Urdd ar gyfer myfyrwyr Cymraeg Aberystwyth. Dywedodd TH fod angen i noson amgen nid yn unig darparu noson o adloniant gwahanol ond hefyd creu cymuned.
Adborth
Siaradodd Jess Leigh (JL) am y papur y mae hi wrthi’n ei ysgrifennu ar hyn o bryd ynglŷn â’r angen am well adborth o fewn y Brifysgol ar waith cwrs ac ati. Mae’r papur wedi’i anelu at staff y Brifysgol.

Mynegodd yr aelodau y canlynol am eu hadrannau:

Ysgol Busnes – Adborth da iawn
Gwyddorau/IBERS – Gwael iawn 
Gwleidyddiaeth Ryngwladol – Yn dda iawn yn dechnegol sy’n bwysig gydag               

adborth. Ond roedd yna farn gymysg am system   adborth Gwleidyddiaeth Ryngwladol. 
Cytunwyd na ddylai adborth ddilyn system gyffredinol ar draws y Brifysgol ac y dylai bob adran/cyfadran ddilyn trefn wahanol sy’n addas ar gyfer eu myfyrwyr hwy.

Un syniad oedd y dylid gyrru e-bost at bawb ar ddechrau cyrsiau yn gofyn sut yr hoffai’r myfyrwyr dderbyn adborth.
Mae’r amser a gymerir i roi adborth hefyd yn fater brys y mae angen edrych arno.
Asiant Gosod
Cyflwynodd BM y syniad o gael asiant gosod yn yr Undeb. Cytunwyd bod hwn yn syniad na ar bapur. Ond dywedodd rhai pobl y byddai’n cymryd amser hir i ni gael gafael ar unrhyw eiddo gan fod y 3 asiant gosod yn y dre’ yn berchen ar, neu’n cynrychioli’r mwyafrif o lety Aber.
Daeth Swyddfa Llety’r Brifysgol dan y lach gan fod rhywun yno i fod i weithredu fel y cyswllt rhwng y myfyrwyr a’r sector preifat. Ond ystyriwyd nad oedd y cyswllt hwn yn un cynhyrchiol.

Roedd pawb yn gytûn fod angen dull safonol o wirio’r safonau o fewn y sector preifat gan nad yw hyn yn digwydd ar hyn o bryd. Hefyd, nid yw rhai tai wedi’u cofrestru fel Tai Amlfeddiannaeth hyd yn oed.
Cytunodd BM bod angen Canolfan Gymorth o fewn yr Undeb i ddelio gyda’r materion hyn. Byddai hyn yn cymryd y cyfrifoldeb i ffwrdd o Swyddfa Llety’r Brifysgol.


Starbucks

Codwyd y mater er mwyn egluro’r sefyllfa gan fod sïon o gwmpas y lle bod yr Undeb am ddechrau gwerthu Starbucks yn fuan.

Dywedwyd y gall Starbucks fod yn fanteisiol iawn i’r Undeb.

Cafwyd gwrthwynebiad ar sail foesegol ac oherwydd yr economi lleol.

Trafodwyd hefyd gynlluniau’r Cyngor Lleol am bolisi a fyddai’n ceisio cynyddu cystadleuaeth caffis y dre’. Felly ni fyddai Starbucks yn yr Undeb yn effeithio ar yr economi lleol o reidrwydd.

Gan fod yr Urdd wedi’i dadogi ag UCM, nid yw Gwasanaethau UCM ond yn darparu Starbucks, Wicked a Café Direct i’w gwerthu. Byddai coffi Starbucks yn cael ei gynhyrchu gan Staff yr Urdd ac yn cael ei werthu am bris a benderfynir gan yr Urdd.
Mynegodd rhai aelodau eu siom nad yw’r Urdd ond yn ceisio denu cwmnïau mawrion i wneud arian ohonynt a hefyd nad yw myfyrwyr yn dod i Aber yn chwilio am gwmnïau mawrion.
Symud y Swyddogion Sabothol

Mynegodd aelodau eu pryder nad yw’r Swyddogion Sabothol mor weledol ag y gallent fod. Un ffordd o ddatrys hyn byddai symud y Swyddogion Sabothol i flaen yr adeilad.

Dywedwyd bod y Sabs wedi codi’r mater hwn yn barod ond mae angen ymgynghori gyda’r staff Llawn Amser ac mae yna arolwg ar droed ar hyn o bryd.

Golau
Mae angen newid y golau o fewn yr Urdd er mwyn ei gwneud yn fwy croesawgar.


Isafswm Cyflog
Dywedodd JL nad yw 270 o bobl, 13% o Staff Prifysgol Aberystwyth, yn ennill cyflog byw. Mae angen cynyddu’r isafswm cyflog i gyflog byw.

Materion/pwyntiau eraill a godwyd:



· Pleidlais y myfyrwyr yn etholiadau’r cyngor. Myfyrwyr yw 60% o boblogaeth Tref Aberystwyth. Mae ar fyfyrwyr angen y bobl gywir i’w cynrychioli.


· Cais rhyddid gwybodaeth a wnaed i’r cyngor yn dangos bod 42 o eiddo Aberystwyth heb denantiaid – mae hon yn hen restr.


· Rôl sefydliadau byd-eang yn yr Undeb. Y posibilrwydd o foicotio rhai cwmnïau oherwydd eu hegwyddorion moesegol.


· Mae cwmnïau mawrion yn bwysig i’r mwyafrif helaeth o’r boblogaeth a dylai’r Urdd ymdrechu i’w cael ar gyfer y myfyrwyr.

· Mae angen deall bod rhai pobl yn ymhél gyda’r Urdd yn wleidyddol tra mae eraill yn ymhél gyda’r Urdd trwy gymryd rhan mewn digwyddiadau ac ati. Felly mae’n bwysig cynrychioli’r sefyllfaoedd hyn i gyd.

· Bydd yr Urdd yn cefnogi’r Orymdaith ar y 9fed o Fawrth. Mwy o wybodaeth maes o law. 

· Dylai’r Urdd ddefnyddio llywyddion y Clybiau Chwaraeon a’r Cymdeithasau i gael barn y myfyrwyr gan eu bod hwy mewn cysylltiad cyson gyda’r myfyrwyr.

· Mae trafodaethau’n mynd rhagddynt gyda’r Brifysgol ynglŷn â lle i Glybiau a Chymdeithasau gadw cyfarpar. Mae seler Pantycelyn a ffreutur Llanbadarn wedi’u neilltuo.

Daeth MB â’r cyfarfod i ben a diolchodd i bawb am eu sylwadau a’u presenoldeb.
